
Suatu kajian yang menggunakan kaedah "Covered Cod-end" dan 

70 tundaan pukat tunda ikan dan udang telah dijalankan di Laut 

China Selatan dan Selat Melaka untuk mengkaji corak pemilihan 

pukat pukat tunda di Malaysia. Penyiasatan ini adalah bertujuan 

untuk mengurangkan tekanan yang hebat terhadap sumber-sumber 

ikan terutamanya terhadap tangkapan anak-anak ikan komersial. 

Suatu "model" untuk meramalkan geraf pemilihan spesis ikan 

dan udang berasaskan ukuran panjang dan lebar spesis tersebut 

telah dicipta. "Model" ini akan menyenangkan kerja penyiasatan 

pemilihan pada pukat dengan hanya mendapatkan makluman tersebut 

dari sampel ikan atau udang dari mana-mana tangkapan. 

Hasil penyelidikan ini menunjukkan bahawa saiz mata 

keroncong 25 mm menangkap 98.20 peratus berbanding dengan saiz 

mata keroncong 51 mm yang menghasilkan 56.10 peratus dari ikan-

ikan yang memasuki pukat tunda ikan. Dengan pukat tunda udang 

pula, saiz mata keroncong 25 mm menangkap 92.60 peratus 

manakala saiz mata keroncong 38 mm menangkap 51.35 peratus dari 

jumlah ikan yang memasuki pukat tersebut. 

Bersamaan ini, ikan baja merupakan 46.40 peratus dari 

tangkapan pukat tunda ikan dan 68.20 peratus dari tangkapan 

pukat tunda udang yang menggunakan*Saiz mata keroncong 25 mm. 

Ini berbanding dengan 34.60 peratus bagi pukat tunda ikan yang 

menggunakan saiz mata keroncong 51 mm dan 56.80 peratus untuk 

pukat tunda udang yang menggunakan saiz mata keroncong 38 mm. 

Walaupun kenaikan kelajuan menunda mengurangkan pemilihan 

dan tambahan masa menunda menambah pemilihan pada pukat saiz 

mata keroncong yang besar, saiz mata keroncong yang kecil telah 

menghasilkan kcputusan yung berlawanan. Kesan-kesun kclajuun 

dan masa menunda hanya kecil dan diatasi oleh kesan tangkapan 

yang besar. Tangkapan besar mengurangkan pemilihan pada semua 

saiz mata keroncong dan pukat tunda ikan mahupun pukat tunda 

udang. 

Berbeza dari anggapan ramai, saiz mata pukat kecil yang 

biasa digunakan dalam industri perikanan di Malaysia, 

mengakibatkan faktor pemilihan yang dependen kepada saiz mata 

pukat. Berasaskan kepada faktor pemilihan yang didapati, saiz 

mata pukat yang optimum bagi industri pukat tunda negara adalah 

55 mm bagi pukat tunda ikan dan 38 mm untuk pukat tunda udang. 

